
■ (rtr) Tar in accident da canyo-
ning en il «Fallenbach» sur Am-
den en il chantun Son Gagl ha i
dà dumengia saira dus morts.
Trais persunas èn vegnidas
transportadas cun levas blessu-

ras en l’ospital. Tar ils morts sa
tracti d’in guid da la Belgia e
d’ina turista da la Germania.
Duas gruppas eran en l’aua. En
la chavorgia tranter Amden ed il
Lai Rivaun èn els vegnids sur-

prais d’aua gronda. Ina gruppa
ha pudì sa spendrar. Tar l’autra
ha l’aua tratg duas persunas en il
profund. Tenor la polizia han
ins chattà ellas mortas dumen-
gia saira enturn las 23.00.

Dus morts tar accident da canyoning ad Amden
KEystoNE

■ L’AURA

Val Alvra: Project 
prevesa fusiun da 

manaschis forestals

project per ina cooperaziun
esa da fusiunar ils manaschis
stals e da lavur communals en
as vischnancas da la Val Alvra.
mira da la cooperaziun è da
 a niz sinergias tranter las vi-
ancas d’Alvaschagn, Casti,
va, Alvagni, Ferrera, Filisur e
uogn. Sinergias pussaivlas
n ils responsabels per exem-
un tagls e la vendita da laina
al guaud, ma er quai che per-
a las maschinas e las lavurs da
in. Da preschent infurme-
n perquai ils mastrals ed ils
naprojects la populaziun da-
la fusiun dals manaschis. La
d’october vegnan las vi-
ancas alura a stuair decider
 ellas vulan far part da la co-
aziun.

lers visitaders a la
Festa da la racolta»

Festa da la racolta» da la Val
tair è daventada in dals eve-
ents principals sin il chalen-
d’occurrenzas da la Val Mü -
. Il motiv per ch’ina festa da

Baselgia carmalia las massas è la
cumbinaziun cun ina bella festa
populara che crescha dad onn tar
onn. La dumengia è la Festa da la
racolta da la Val Müstair vegnida
organisada per la 7avla giada.
 Giast da la Val Müstair per quella
festa è per questa giada stada la vi-
schnanca d’Ardez. 

Landquart: Grev blessà 
tar in accident d’auto

(pocha) Dumengia saira è in auto-
mobilist che charrava da Grüsch
en direcziun Landquart siglì en ad
in auto avant el. Suenter è el vegnì
giud via ed è collidà cun in mir. El
è sa blessà grevamain. L’ambulan-

za ha transportà el en l’Ospital
chantunal a Cuira. La manischun-
za da l’auter auto è sa blessada mo
levamain. Ins ha pudì tractar ella
ambulant. Domadus vehichels
han gì in donn total. 

Il dumber da persunas dischoccupadas è creschì levamain. Foto N. sIMMEN

109 dischoccupads dapli
(lq) Il settember ha il Grischun
nudà 1384 dischoccupads. Quai
èn 109 dapli ch’il mais avant e la
quota da dischoccupaziun è tar
1,3%. Ultra da quai èn en il Gri-
schun 1299 persunas a la tschertga
da lavur. Quest dumber è s’aug-
mentà per 126 persunas. Da las
1384 persunas senza lavur èn 679
dunnas e 705 umens. La quota la
pli auta han ins registrà tar la ga -
stronomia(389), en il commerzi da
detagl (136) ed en il sectur social e
da sanadad (113). 66 persunas èn

dischoccupadas a lung temp. La la-
vur curta è stada stabila.

La quota da dischoccupaziun
en Svizra è restada il settember tar
2,8%. Quai communitgescha il
secretariat statal per economia
Seco. Il dumber da dischoccu-
pads è creschì da 119 823 sin
120 347. Tar giuvenils tranter 15
e 24 onns è il dumber da disch-
occupads sa reducì l’avust per
221 persunas. En tut èn bun
19 500 giuvenils en Svizra senza
lavur. 

Jan Schultsz e Martin Grossmann
han collavurà cun success. Els
han lavurà ensemen 13 onns tar
l’Opera San Murezzan e quatter
onns tar l’Engadin-Festival. Uss
èn la collavuraziun e l’amicizia a
fin. Jan Schultsz maina vinavant
l’Engadin-Festival e Martin

Grossmann l’Opera San Murez-
zan. Las duas organisaziuns na
collavuran betg pli ina cun l’au-
tra. Las istorgias dals dus amis
dad ina giada areguard la separa-
ziun vegnan raquintadas dad in
cun emoziuns e da l’auter da ma-
niera fitg fraida.

Dispita e separaziun da dus amis

Plievgia per part schizunt intensiva
Situaziun generala: Cunzunt en
il nord procura ina zona d’aria
chauda per plievgia intensiva.
Oz: En il nord da noss chantun
per gronda part ferm surtratg e
plievgia. Per part schizunt
plievgia intensiva. Il cunfin da
naiv è tranter 2400 e 2700 m
sur mar. Temperaturas fin
17 grads. En il sid ed en
l’Engiadina la damaun
plievgia e suenter mezdi
per part sulegl. 
Prognosa: En il nord da noss
chantun, en il Grischun central,
en Surselva mesemna per gronda
part plievgia e surtratg. En l’En-
giadina mesemna la damaun su-
legl cun temperaturas agreablas.
Vers saira adina dapli plievgia. 

Il Grischun, in eldorado 
per mangiabains

Il «Gault Millau 2013 è cumparì»
DA GIoN NUtEGN stGIER / ANR

■ La meglra cuschina en noss
chantun ha anc adina Andreas
Caminada dal chastè «Schau-
enstein» a La Punt-Farschno.
Sias tratgas finas han ils ex-
perts valità cun 19 puncts. Gist
quatter cuschiniers engiadi-
nais han retschet per lur
cuschina 18 puncts. Il nov guid
per gourmets, il «Gault Millau»
2013, è ussa sin maisa. El è senza
dubi la «bibla» dals mangiabains
ubain il cudesch dals cudeschs
per persunas cun buccas e nas
fins. In restaurant che figurescha
en il «Gault Millau» tutga tar ils
megliers en Svizra e da quels sa
chattan bunamain 50 en noss
chantun. 45 experts han prendì
842 restaurants e lur cuschiniers
sut la marella e valità las tratgas
exquisitas. Ils experts èn ano-
nims, vegnan senza s’annunziar,
examineschan, giuditgeschan e

commenteschan las top adressas
per mangiabains. Quellas persu-
nas èn dentant er criticas e per-
quai valiteschan ellas er fitg rigu-
rus. Cun valitar pli rigurus ani-
meschan ils experts e mangia-
bains ils cuschiniers da cuschinar
anc meglier ed anc pli fin. 

In dals megliers en l’Europa
In che cuschina gia dapi onns pli
che fin è Andreas Caminada, il
Lumnezian che maina cun suc-
cess il restaurant dal chastè
«Schauenstein» a La Punt-
Farschno. Gia per la quarta giada
retschaiva el dals experts 19
puncts per sia cuschina exquisita.
Cun quai è el in da quels sis
cuschinunzs che figureschan en il
«Gault Millau» cun 19 puncts u
ditg auter han els mantgantà ils
20 puncts maximals be per in
punct. Ils mangiabains ed experts
cumpareglian Andreas Camina-
da schizunt cun in star da pop,

scrivan els. Il star cuschinier haja
betg mo perfecziunà il chastè,
mabain er la cuschina e sa mesira
conscient da sasez cun ils megliers
en l’Europa. Cun Olivier Fried-
rich haja el er chattà per la front
ina persuna cumpetenta e che
chapeschia sia professiun.
L’uschenumnà «maître» è lura te-
nor ils experts dal «Gault Millau»
il «sommelier» da l’onn 2013. Da
nov en il team dad Andreas Ca-
minada vegn uss er anc Sandro
Steingruber ch’è stà diesch onns
schef-cuschinier dal restaurant da
luxus «Epoca» (17 puncts) en
l’hotel «Waldhaus», Flem. 

Da Segl fin Samnaun
In paradis per persunas cun buc-
cas e nas fins è anc adina l’Engia-
dina. Passa 20 restaurants da Segl
fin Samnaun figureschan en il
guid gastronomic. Gist quatter
da quels han retschet per lur
cuschina da nivel aut 18 puncts.
Quai èn: Talvo, Champfèr, Chesa
Pirani, La Punt, Paradies, Ftan e
Homman’s, Samnaun. Da nov en
il «Gault Millau» 2013 èn ils
 suandants sis restaurants gri-
schuns: «Ecco Snow», Giardino,
Champfèr, (15 puncts), Leonto,
Grischa, Tavau, Guardalej, Giar-
dino, Champfèr, (14 puncts),
Rustica, Clostra, Kuhstall, Segl
(13 puncts) e senza puncts «Am-
rein’s Seehofstübli», Tavau. Da-
plis puncts han retschet: «Gri-
schunastübli», Alpina, Clostra
(16 puncts), «Romanoff», Carl-
ton, San Murezzan, «Grissini»,
Crystal, San Murezzan, (14
puncts) e «Basilic», Cuira (13
puncts).  

In duo cun suc-
cess en il chastè 
e restaurant
«Schauenstein»: 
Il star cuschinier
Andreas Camina-
da (giusut) ed 
Olivier Friedrich,
«sommelier» da
l’onn 2013. Fotos MAD

OZ

«Gault Millau»: 
Die besten Adressen
für Gourmets

